
«       »  _________________  2021թ.  N ______Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 12-Ի N 1786-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
       Ղեկավարվելով «Նորմատիվ իրավական ակտերի մասին» օրենքի 33-րդ և 34-րդ հոդվածների պահանջներով՝ Հայաստանի Հանրապետության կառավարությունը որոշում է. 
1. Հայաստանի Հանրապետության կառավարության 2019 թվականի դեկտեմբերի 12-ի «Գյումրու տուն-ինտերնատ» պետական ոչ առևտրային կազմակերպությունը լուծարելու մասին» N 1786-Ա որոշման (այսուհետ՝ որոշում) մեջ կատարել հետևյալ փոփոխությունները.
1) որոշման 4-րդ կետի 1-ին ենթակետից հանել «իսկ անշարժ գույքն ամրացվելու է Հայաստանի Հանրապետության տարածքային կառավարման և ենթակառուցվածների նախարարության պետական գույքի կառավարման կոմիտեին» բառերը․ 
2) որոշման 5-րդ կետը ուժը կորցրած ճանաչել։ 


ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 12-Ի N 1786-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1.
	Անհրաժեշտությունը

	
	      Սույն նախագծի ընդունման անհրաժեշտությունը բխում է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահի առաջարկից, այն է՝ ՀՀ կառավարության 2019 թվականի դեկտեմբերի 12-ի թիվ 1786-Ա որոշման մեջ կատարել փոփոխություն` 5-րդ կետը համապատասխանեցնելով «Կառավարչական իրավահարաբերությունների կարգավորման մասին» ՀՀ օրենքի պահանջներին, իսկ քննարկվող անշարժ գույքն անհատույց օգտագործման իրավունքով «Հայկական Կարմիր Խաչի ընկերություն» հասարակական կազմակերպությանը տրամադրելու անհրաժեշտության դեպքում Պետական գույքի կառավարման կոմիտե ներկայացնել ՀՀ կառավարության 17.02.2011թ. թիվ 304-Ն որոշմամբ սահմանված կարգի պահանջներին համապատասխան ծրագիր:

	2.
	Ընթացիկ իրավիճակը և խնդիրները

	
	       Այժմ «Գյումրու տուն-ինտերնատ» ՊՈԱԿ-ը լուծարվել է, կազմակերպության ամբողջ գույքը, ներառյալ` դրամական միջոցները և շարժական գույքը, 1786-Ա որոշմամբ սահմանված կարգով հանձնվել է համապատասխան պետական մարմիններին։ Շահառուների խնամքն իրականացնում է ««Հայկական Կարմիր Խաչի» ընկերության Գյումրու շուրջօրյա խնամքի կենտրոն» հաստատությունը, որը պարտավորվել էր իրականացնել 163 միլիոն ՀՀ դրամի չափով ներդրումներ՝ շինությունը երկու տարում վերանորոգելու, կահավորելու և տեխնիկապես հագեցնելու համար։ Սակայն 2020 թվականի ընթացքում, ելնելով կորոնավիրուսային համաճարակով պայմանավորված խնդիրներից ու սահմանափակումներից՝ վերանորոգում չի կատարվել, և այդ տարվա ծավալն ամբողջությամբ տեղափոխվել է 2021 թվական։

	3.
	Կարգավորման նպատակը և բնույթը. 

	
	     Սույն որոշմամբ հնարավոր կլինի վերանորոգման աշխատանքները կազմակերպել սույն որոշումն ընդունելուց հետո միայն, երբ Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեն անշարժ գույքն անհատույց օգտագործման իրավունքով տրամադրի «Հայկական Կարմիր Խաչի ընկերություն» հասարակական կազմակերպությանը, քանի որ պահանջներին համապատասխան ծրագիրն արդեն հաստատվել և ուղարկվել է։
    Միաժամանակ, սույն նախագծի ընդունումից հետո, կմշակվի և Վարչապետի աշխատակազմ կներկայացվի Կառավարության որոշման նախագիծ՝ Գյումրու տուն-ինտերնատի՝ նախարարությանը ամրացված անշարժ գույքը Հայկական Կարմիր խաչի ընկերությանը անհատույց օգտագործման իրավունքով  տրամադրելու վերաբերյալ։

	4.
	Նախագծի մշակման գործընթացում ներգրավված ինստիտուտները և անձիք

	
	    Նախագծում փոփոխությունների և լրացումների մասին առաջարկությունները ներկայացվել է Հայաստանի Հանրապետության աշխատանքի և սոցիալական հարցերի նախարարության կողմից:

	5․
	Ակնկալվող արդյունքը

	
	     Նախագծի ընդունման արդյունքում կմեկնարկեն ««Հայկական Կարմիր Խաչի» ընկերության Գյումրու շուրջօրյա խնամքի կենտրոն» հաստատությունում վերանորոգման աշխատանքներ, որոնք կընդգրկեն երեք բնակելի մասնաշենքերից առաջինն ամբողջությամբ՝ 64 շահառուի համար, ճաշարանն ամբողջությամբ՝ բոլոր 160 շահառուի համար, ինչպես նաև զբաղվածության սենյակների ստեղծումը։

	6.
	Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների վերաբերյալ

	
	Նախագծի ընդունման առնչությամբ պետական բյուջեում եկամուտների և ծախսերի փոփոխություն չի առաջանա։



